
 
 

 
 

ⴰⵙⵎⵓⵏⵉ / Asmuni  

GROENLINKS UTRECHT 2022 
 

 

GroenLinks d ij tsedma tarezzu ad irin iwdan n Utrecht mqudden ag ayawya. 

GroenLinks tarezzu ij n tendin mani teddaren iwdan d ttabi3a di rewzen ag 

ayawya. Neccin n tara taynit iyewdana d lhayawan. Narezzu recra n tudrin ad yiri 

yarxes. Narezzu ad yenqes zred ad yenqes rfaq jar iwdan d sehhet nsen.   

 

Narezzu anessenqes ttaqa issewsaxen amacnaw rgaz d lisanes anawed ghar ttaqa isfan. 

Ntic rqimet i bnadem ktar di min n tic iliqtisad. Narezzu anuc lfursa i marra iwdan hma 

ad tewwaren ixf nsen. S tghuri d wcrac ag waydud. Narezzu anar taynit iyen iyegguren x 

idan d baceklayet. Nhetta iwdana zi lijram d ta3eddu d rfaz. Ghanegh aryada, d azawan, 

d ttaqafa muhimmin attas. Narezzu atiri tandint nnegh tenqa. Bra basura bra amunista s 

sde3. 

Manawya nteggit ag ayawya d marra imezdagh n tendint Utrecht.  

 

ⵜⵓⵣⵣⵉⵣⴻⵡⵜ / Tuzzizewt   

Suyenni netwara acrac di tendin muhim attas u ntaras taynit u nes3arren zzayes ghar 

zzas. Netwara belli yen iswessaxen tandint d yenni igha ixetsen di tendint. 

Narezzu anarni zi tuzzizewt hma anihtar x ttabi3a. Zzayes ateqqim tendint Utrecht dayes 

rcic yecna. Anarni zi mani ghar iraren ihenjaren u anarni ibriden n tecri d yen n 

baseklayet.  

GroenLinks yarezzu ad ihtafed x lhayawanat. Ad yessenqes zi rehwayen mindi yexdem 

weysum d yadunt n lhayawanat.  

 

ⵜⴰⵣⴻⴷⴷⵉⵖⵜ  / Tazeddight 

Narezzu di beddu anebna tudrin minn umi zemmaren iwdan di ttaman. Huma 

anessenqes ti3enkrifin n iwdan war yufin taddart di rweqta. Danita imucana da lbirawat 

xwan narezzu ad din nar tudrin. U narezzu ad irin dcurat di tendint mxeltin. Narezzu 

mkur dcar ad irin ktar zi 40% n tudrin n recra yaxsen.  

 

ⵣⵔⴻⴷ ⴷ ⵉⵎⴰⵔⵡⵓⵙⴰ / Zred d imawusa 

Nteg marra tziemmar nnegh hma anessenqes zi zred d rfaq di wagra jar iwfan. Yen 

yarebhen drust asen3awed manawya. Yen midi djan imawusa aten3awen. Had narni 

tin3acin huma anawed imanawya.  

 

Narerezzu anawed aneg ttaqa tesfa zemmaren iwdan marra atxetsen.  



 
 

 
 

 

 

ⵙⴻⵃⵃⴻⵜ / Sehhet 

Neccat x sehhet i marra iwdan. Sehheta ixessas atiri tudes iwdan adayes ttaqen di 

iyedbiben. Nhawerd iwdan war hedcen ihudriyyen war ghasen tirin timukrisin di 

manawya. Ihudriyyen aqan ghanegh di rbar di manawya.  

 

ⵉⵡⴷⴰⵏ ⴷ ⵍⵉⵇⵜⵉⵚⴰⴷ / Iwdan d liqtisad 

Groenlinks ghas iwdana hsen zi liqtisad. Zzayes ixessas iwdan ad ssujaren ixf nsen nnit. 

Liqtisad n tendint ad yiri ijhed bra tadiyyu3. Anhawer anesfaq iwdan hma war itiri 

tadiyyu3.  

 

ⵜⵉⵖⵓⵔⵉ / Tighuri 

Groenlinks tarezzu ad ghan iwdana n Utrecht marra d tewwaren ixf nsen. Ad msagaren 

ag ayawya hma ad gharen zi ayawya. GroenLinks tarezzu ihudriyyen d ihenjaren 

imezyanen aghasen tiri tawwart marra idsen hma ad ggen min umi xsen di tudart nsen. 

Zzayes ad zemmaren ad ghan, ad arin. GroenLinks tarezzu ad irin umucana n tghuri 

mujud i yewdan marra di Utrecht. Iwdan bra rxedmet aten 3awen ad ghan hma ad afen 

tiwurra n rxedmet.   

 

ⴰⵎⵣⴰⵡⴻⴳ / Amzaweg 

Regnus n tmurra n midden narezzu adasen nuc amcan kidnegh mani gha 3icen. 

GroenLinks tarezzu adasen tuc amcan jaranegh hma akidnegh ziyyaren ra nitni. Zzayes 

adasen ndebbar tazeddight, tighuri d rxedmet. Smanawya zemmaren akidnegh carcen. 

Iwdan umi war gha djin recwaghed netwaraten ra d nitni zzaynegh hdajen ruqar.  

 

ⵜⵉⵔⴻⵍⵍⵉ ⴷ ⵔⴰⵎⴰⵏ / Tirelli d raman 

GroenLinks tazzu atiri Utrecht d ij n tendint tecna i tudart. Ij n tendint mani zemmaren 

iwdan ad rahen mani xsen waxxa teqseh xasen tecri. Iwdan igwaren x idaren d baceklit 

ntarasen taynit iticcasen tasghat nsen mana ktar. Nessenqas zi ttunubay. Zzayes itseffa 

wadu inetneffas.  

 

ⵔⴼⴰⵣ / Rfaz 

Iwdan ghasen tasghat di trelli d raman. Narezzu aneqda x l ijram. Manawya aneqqim 

rebda narezzuyas lhal. Lhal anhawer iccat di beddu n l ijram hma war ituqi3. Lbaladiyya 

atuc l ihtimam bezzaf hma ad 3icen iwdan di ruqar ag ayawya. Zzayes anessenqes zi rfaz 

d lhugra jar iwdan.   

ⴰⵔⵢⴰⴹⴰ / Aryada  

Neccin ntara taynit i yaryada. X aryada s ixf nnes, 3awed hma aghasen tiri sehhet tecna 



 
 

 
 

u hma ad irin ag waydud marra. Hma war itiri bettu jar iwdana di tendint Utrecht, 

net3awan ghar aryada di dcurat mani war tedji 3ad.  

ⵜⵓⵙⵏⴰ / Ttaqafa 

Narezzu anar taynit mana ktar i tusna/ttaqafa. Korona tessexsa attas zi min itemsaren di 

tusna. Neccin narezzu ad nar min tesseqa korona. Zzayes ane3der imucan mani 

nzemmar anewc rweqt i tusna/ttaqafa.  

 

ⴰⴹⵓ ⴷ ⵚⴷⴻⵄ/ Adu d sde3  

Adu / lhawa n Utrecht ixessas ad yesfa. Manawya muhimmin mana ktar i yen umi gha 

tedja sehhet taneqcect. Suyenni negga imucana di tendint mani war tidfent ttunubay 

iswessaxen attas. Manawya hma anawed ghar ijjen netdint tesfa u war dayes bu sde3 

bezzaf.  

 

ⵜⵜⵉⵇⴻⵜ ⴷⵉ ⵍⴱⴰⵍⴰⴷⵉⵢⵢⴰ / Ttiqqet di lbaladiyya 

Neccin nazzu bezzaf iwdan icarcen kidnegh d ixarisen/ufekkar hma aneg rxedmet tecna i 

tendint. Groenlinks tarezzu atessiwer ag marra ayt bab n tendint di manawya. lbaladiyya 

atesra imezdagh n Utrecht u asenteg ttiqa u atar taynit i min twaran yetni. 

 

ⵉⵎⴰⵔ / Imar 

GroenLinks tarezzu attas n tmesrayin cnant i tendint Utrecht. Zzayes atiri tendint tesfa u 

yen izemmaren mana  ktar ad ggen tizemmar ktar zi yen umi war gha yedji jjehd. S 

Korona fghent attas n ten3acin zi lbaladiyya. Groen links war tazzu ca atqezzez x iwdan 

attas. Minzi manawya izemmar atenyaz. Groenlinks tessitim ijjen imar/lmustaqbal yecna.    

 


